
Në bazë të Statutit të Federatës së Volejbollit të Kosovës neni 20, paragrafi 1, nënparagrafi 1.4, 

Kuvendi i Federatës së Volejbollit të Kosovës (në tekstin e mëtejmë ‘Kuvendi’), në mbledhjen e 

vetë të mbajtur më 15 Tetor 2022 në Prishtinë, miratoi këtë: 

 

RREGULLOREN 

MBI PUNËN E BORDIT TË FEDERATËS SË VOLEJBOLLIT TË 

KOSOVËS 

       Neni 1 

Qëllimi i Rregullores 

Me këtë rregullore të punës, rregullohet mënyra e punës së Bordit të Federatës së Volejbollit të 

Kosovës (në tekstin e mëtejmë Bordit të FVK). 

Neni 2 

Fushëveprimi 

Kjo Rregullore zbatohet nga ana e Bordit të FVK-së dhe të gjithë mekanizmave tjerë të Bordit të 

FVK-së. 

Neni 3 

Struktura Organizative e Bordit të FVK-së 

 

1.    Bordi i FVK-së përbëhet nga 9 anëtar: 

1.1. Kryetari i FVK-së;  

1.2. Dy (2) nënkryetarë të FVK-së;  

1.3. Katër (4) anëtarë të zgjedhur nga Kuvendi;  

1.4. Dy (2) anëtarë që i emëron Kryetari.  

Neni 4 

Kuorumi, mbledhjet dhe vendimmarrja në Bordin e FVK-së 

1. Mbledhjet e Bordit i fton Kryetari i FVK-së, apo me kërkesë të shumicës së anëtarëve të Bordit, 

të cilët kërkesën në fjalë e parashtrojnë në formë të shkruar para Kryetarit. 

2. Punimet e mbledhjes së Bordit udhëhiqen Kryetari i FVK-së. Në mungesë të Kryetarit, punimet 

e Bordit mund t’i udhëheqë njëri nga nënkryetarët, apo në mungesë të tyre anëtari më i vjetër i 

Bordit i pranishëm në mbledhje.  

3. Mbledhjet e Bordit konvokohen me dërgimin e ftesës tek të gjithë anëtarët, jo më vonë se dy 

ditë para mbajtjes së saj.  

4. Mbledhjet e rregullta të Bordit do të mbahen jo më rrallë se një herë në çdo muaj kalendarik. 

5. Bordi mund të vazhdoj me pikat e rendit të ditës, nëse prezent janë shumica e anëtarëve 50%+1 

6. Bordi mund të mban mbledhjet edhe në formë elektronike, nëse për këtë pajtohen shumica e 

anëtarëve të Bordit të FVK-së. 

7. Bordi i FVK-së në mbledhjet e veta për çështjet e trajtuara dhe vendosura, nxjerr Vendim.  

8. Bordi  vendimet e veta i merr me shumicë votash, në mbledhje të cilet janë konvokuar në mënyrë 

të rregullt dhe në pajtim me ligjet e zbatueshme, Statutin e FVK-së dhe këtë Rregullore të Punës 

së Bordit. Në rast se një propozim merr vota të barabarta për dhe kundër, vota e Kryetarit të Bordit 

do të konsiderohet përcaktuese.  

Neni 5 

Procesverbali i mbledhjes  

1. Në mbledhjet e Bordit mbahet procesverbali apo edhe mund të incizohet.  

2. Procesverbali mbahet apo inçizohet nga sekretari i përgjithshëm i FVK-së, në mungesë të tij      

    Bordi zgjedhë njërin nga anëtarët e vetë.  

3. Procesverbali duhet të mbahet në mënyrë korrekte, ku secilit anëtar mund të i lexohet   diskutimi  

    i tij nëse e kërkon ai.  

4. Procesverbalin e nënshkruan Procesmbajtësi dhe Kryetari. 

5. Procesverbali aprovohet në mbledhjen e radhës.  

Neni 6 

Përgaditja dhe thirrja e mbledhjeve të bordit të FVK-së 

Përgatitjen e mbledhjeve të Bordit e organizon Kryetari i FVK-së në bashkëpunim me nënkryetarët 

dhe sekretarin e pergjithshëm.  

Neni 7 

Rendi i ditës dhe ftesa 

1. Propozimin e Rendit të ditës për mbledhjet e Bordit e përcakton Kryetari i FVK-së. 

2. Anëtarët e Bordit kanë të drejtën e propozimit për plotësim të rendit të ditës, që e parashtron me 

shkrim së paku 24 orë para mbledhjes. 

3. Ftesa dhe rendi i ditës për mbledhje dërgohen së bashku me procesverbalin nga mbledhja e 

kaluar së paku 48 orë para mbledhjes. Preferohet që materialet të dërgohen së paku 24 orë para 

mbledhjes por jo më vonë se deri në fillim të mbledhjes.  

 

4. Ftesa për mbledhje të Bordit i’u dërgohet të gjithë anëtarëve me shkrim në formë elektronike.  

Neni 8 

Konfirmimi dhe pjesëmarrja 

1. Secili anëtar i Bordit është i obliguar që të konfirmoj ardhjen apo mosardhjen në mbledhje. 

2. Pjesëmarrja në mbledhje është e obliguar për të gjithë anëtarët, përveç në rastet me arsye 

3. Nëse ndonjëri prej anëtarëve ka pengesa për ardhje në mbledhje, ai ka për obligim që ta njoftoi  

    Kryetarin. 

4. Në rast të mungesave pa arsye zbatohet dispozita e paraparë në statut.  

 

Neni 9 

Kryesimi i mbledhjes 

1. Kryetari udhëheq me punën e Bordit, i’u jep dhe merr fjalën, propozon Rendin e ditës, kujdeset 

për rendin dhe zbatimin e Rregullores së punës, tërheq vërejtjen për tejkalimin e kohës së diskutimit 

dhe daljes nga rendi i ditës. 

2. Në rast të mungsës së kryetarit, mbledhja udhëhiqet nga njëri prej nënkryetarëve apo anëtarit më 

të vjetër të bordit.  

3. Për secilën pike të rendit të ditës bëhet shqyrtim i veçantë dhe sipas radhitjes së miratuar. 

Neni 10 

Diskutimi në mbledhje 

1. Secili anëtar i Bordit të FVK-së, ka të drejtë të diskutoj një herë për secilën pikë të rendit të 

ditës, pasi ti ipet fjala nga kryesuesi.  

2. Bordi i FVK-së mund të vendos sipas propozimit të kryesuesit që koha e diskutimit të kufizohet. 

3. Anëtari i Bordit ka të drejtë në replikë, nëse drejtpërdrejtë është përmendur apo në një mënyrë 

tjetër është kundërshtuar qëndrimi i tij, por ajo replikë nuk mund të jetë më e gjatë se 5 minuta. 

Neni 11 

Mbështetja administrativo-teknike 

Mbështetje administrativo-teknike për nevojat e mbledhjes së Bordit, ofrohen nga Sekretari i 

përgjithshëm së bashku me stafin administrativ të FVK-së . 

Neni 12 

Hyrja në fuqi 

Kjo Rregullore hyn në fuqi ditën e aprovimit nga ana e Kuvendit të FVK-së. 

Ndryshimet dhe plotësimet e kësaj Rregulloreje bëhen sipas procedurës siç është aprovuar më parë. 

  

                                                                                          

Kryetari i FVK-së        

Bahri GJINOVCI        

________________        

 

Tetor 2022 

